
Efni: Umsögn Samkeppniseftirlitsins um frumvarp til laga um búvörulög og 
búnaðarlög (undanþágur frá ákvæðum samkeppnislaga, 
verðjöfnunargjöld o.fl.), 64. mál.

Samkeppniseftirlitið visar er til tölvupósts atvinnuvegnanefndar Alþingis þann 13. febrúar 
2018. þar sem eftirlitinu var gefið kost á að veita umsögn um frumvarp til laga um 
búvörulög og búnaðarlög (undanþágur frá ákvæðum samkeppnislaga, verðjöfnunargjöld 
o.fl.), 64. mál. Frumvarpið byggir á drögum að frumvarpi sem samið var í atvinnuvega- 
og nýsköpunarráðuneyti og kynnt á vef ráðuneytisins síðastliðið sumar. í tilkynningu 
ráðuneytisins kom fram að frumvarpsdrögin væru til umsagnar og sendi 
Samkeppniseftirlitið umsögn um þau með bréfi, dags. 17. mars 2017. í framangreindri 
umsögn Samkeppniseftirlitsins kom fram að verði frumvarpsdrögin lögfest muni það 
bæta hag neytenda og bænda og lagði eftirlitið því eindregið til að það yrði lagt fram. Var 
það mat Samkeppniseftirlitsins að frumvarpið miði að því að efla samkeppni í 
mjólkuriðnaði bændum og neytendum til hagsbóta. Samkeppniseftirlitið vísar til 
framangreindrar umsagnar en vill auk þess koma á framfæri eftirfarandi sjónarmiðum um 
það frumvarp sem nú liggur fyrir.

Samkeppniseftirlitið hefur á undanförnum árum bent á að tiltekin ákvæði í búvörulögum 
stuðli að opinberum samkeppnishömlum í mjólkuriðnaði og dragi úr jákvæðum áhrifum 
heilbrigðrar samkeppni.1 Fela þær hömlur m.a. í ákvæðum sem finna má í 13. og 71. gr. 
búvörulaga sem veita ráðandi vinnsluaðilum í mjólkuriðnaði heimild til verðtilfærslu 
mjólkurafurða, heimild til samráðs og undanþágu frá eftirliti samkeppnislaga um skaðlega 
samþjöppun. Hefur Samkeppniseftirlitið ítrekað kallað eftir því að samkeppnislög gildi 
fullum fetum í mjólkuriðnaði og með framangreindu frumvarpi er verið að bregðast við 
þeim tilmælum með því að fella úr gildi þau ákvæði búvörulaga sem stangast á við 
samkeppnislög.

1 Sjá m.a. umsögn Samkeppniseftirlitsins til nefndarsviðs Alþingis, dags. 6. júní 2016.

Hafa hagsmunaaðilar í mjólkuriðnaði réttlætt framangreindar undanþágur í núgildandi 
búvörulögum og telja að þær skapi aukna hagræðingu sem skili sér í bættum hag 
neytenda. Þau sjónarmið stangast á við að sífellt fleiri ríki telja æskilegt að virk 
samkeppni ríki á sem flestum sviðum atvinnulífsins. Ástæðan er í hnotskurn sú að 
meginþorri hagfræðikenninga styður eindregið að samkeppni í viðskiptum sé mjög 
æskileg þar sem hún auki velferð neytenda og stuðli að hagkvæmni í atvinnulífinu.2 Þvert 
gegn framangreindri réttlætingu hagsmunaaðila um hagræðingu og bættan hag neytenda 
hefur ASÍ bent á að mjólkurvörur hafi á síðastliðum tveimur árum hækkað langmest 
matvara eða um 7,4% á meðan verð á matvöru í heildina hafi lækkað um 1,9%.3 Bendir 
ASÍ á að minni samkeppni sé á mjólkurvörumarkaði en á markaði með flestar aðrar 
matvöru og að það hafi áhrif á að mjólkurvörur hafi hækkað umfram aðra matvöru. Telur 
ASÍ að það ýti undir mikilvægi þess að gripið verði til aðgerða til að stuðla að samkeppni 
á markaði með mjólkurvörur sem yrðu til mikilla hagsbóta fyrir neytendur og greinina 
sjálfa.

í fyrirliggjandi frumvarpi er m.a. lagt til að framangreind ákvæði í búvörulögum um 
heimild til verðtilfærslu mjólkurafurða, samráðs og sameiningu afurðastöðva falli úr gildi. 
Samkeppniseftirlitið telur að þær breytingar séu mjög jákvæðar og styður eindregið að 
þær nái fram að ganga. Bendir Samkeppniseftirlitið á að verðtilfærsla skv. 13. gr. í 
núgildandi búvörulögum brenglar eðlilega verðmyndun ólíkra mjólkurvara í samræmi við 
kostnað og skapar samkeppnishindranir fyrir minni vinnsluaðila sem vilja sérhæfa sig í 
tilteknum mjólkurvörum. Þá skapar heimild skv. 71. gr. búvörulaga skjól fyrir ólögmætu 
samráði afurðastöðva og heimild til sameiningar sem ganga gegn ákvæðum 
samkeppnislaga um samkeppnishamlandi samþjöppun í mjólkuriðnaði þvert gegn því 
sem aðrar atvinnugreinar þurfa að lúta.

Megin breyting á því frumvarpi sem nú liggur fyrir og þeim frumvarpsdrögum sem áður 
voru til umsagnar er sú að lagt er til að verðlagsnefnd búvara starfi áfram til þess 
eingöngu að ákveða lágmarksverð til bænda og heildsöluverð á gerilsneyddri mjólk. Með 
þessu er lagt til að opinberri heildsöluverðlagningu verði hætt á flestum mjólkurvörum til 
að verðmyndum búvara verði meira í samræmi við almenn markaðslögmál. 
Samkeppniseftirlitið telur að framangreind breyting sé af hinu góða og að nauðsynlegt 
sé, í Ijósi þeirrar samþjöppunar sem orðið hefur meðal afurðastöðva í mjólkuriðnaði, að 
verðlagsnefnd haldi áfram eftirliti með verðmyndun á hrámjólk til bænda og heildsölu á 
hrámjólk til minni vinnsluaðila. Það fyrirkomulag myndi tryggja eðlilegt starfsumhverfi 
fyrir bændur og skapa minni vinnsluaðilum í mjólkuriðnaði tækifæri til að starfa og veita 
samkeppni.

2 Sjá t.d. rit OECD frá október 2014, Factsheet on how competition policy affects macro-economic outcomes. Á 
bls. 2 er fjallað um áhrif samkeppni á framleiðni: „Most importantly, it is clear that industries where there is 
greater competition experience faster productivity growth. This has been confirmed in a wide variety of 
empirical studies, on an industry-by-industry, or even firm-by-firm, basis. ... The effects of stronger 
competition can be felt in sectors other than those in which the competition occurs. In particular, vigorous 
competition in upstream sectors can 'cascade'to improve productivity and employment in downstream sectors 
and so through the economy more wideiy." Sjá einnig skýrslu breska viðskipta- og iðnaðarráðuneytsins (DTI) 
„DTI Economics Paper no. 9, The Benefits for Competition: some illustrative UK cases", júlí 2004: „Almost from 
their (academic) cradle, economists learn the virtues of competition. Whether couched in the elegant prose of 
Georgian English, or in the more direct style of the 21st century, the message is the same. Competition is a 
good thing; it makes markets work well, and is in society's interests."
3 Sjá: httD://w ww.asi.is/um -asi/utaafa/frettasafn/alm ennar-frettir/verdhaekkanir-a-m iolkurvorum -thratt-fvrir- 

Til viðbótar bendir Samkeppniseftirlitið sérstaklega á að núgildandi undanþáguákvæði 13. 
og 71. gr. búvörulaga tilgreina ekki með skýrum hætti til hvaða mjólkurvara ákvæðin 
nái. Samkvæmt 8. gr. og bókun 3 við EES-samninginn falla þar tilgreindar búvörur undir 
gildissvið EES-samningsins, þar á meðal samkeppnisreglur samningsins. Á þetta hefur 
áður verið bent á.

Á 145. löggjafarþingi (680. mál) voru lagðar til breytingar á bæði 13. gr. og 71. gr. 
búvörulaga, þar sem lagt var til að tekinn yrði af allur vafi um að ofangreindar 
undanþágur tæku eingöngu til vara sem ekki falla undir bókun 3 við EES-samninginn. 
Breytingartillögurnar voru felldar brott við meðferð meirihluta atvinnuveganefndar og 
náðu því ekki fram að ganga. Af ofangreindu má því leiða að núverandi fyrirkomulag sé í 
andstöðu við ákvæði EES-samningsins.

Það er ósk Samkeppniseftirlitsins að það frumvarp sem nú liggur fyrir verði samþykkt í 
óbreyttri mynd.

Virðingarfyllst,
Samkeppniseftirlitið

Birgir Óli Einarsson

